
«Հայաստանի Հանրապետության կառավարության 2015 թվականի հուլիսի 23-ի N 797-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման 
1. ԱՆՀՐԱԺԵՇՏՈՒԹՅՈՒՆԸ

«Հայաստանի Հանրապետության կառավարության 2015 թվականի հուլիսի 23-ի             N 797-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ  կառավարության 2015 թվականի դեկտեմբերի 3-ի «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրից բխող 2015-2020 թվականների միջոցառումների ծրագիրը հաստատելու մասին» N 1426-Ն որոշման հավելվածի 1.1 կետի կատարմամբ:
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
ՀՀ կառավարության 2017 թվականի հունվարի 26-ի «Հայաստանի Հանրապետության 2015 թվականի հուլիսի 23-ի N 797-Ն որոշման նեջ փոփոխություններ և լրացում կատարելու մասին» N 97-Ն որոշմամբ հանրապետությունում սեյսմիկ անվտանգության առումով խոցելի և կրթական գործընթացի համար անհրաժեշտ քաղաքաշինական բարելավման ենթակա են համարվել 423 պետական հանրակրթական դպրոց:

Ծրագրի շրջանակում նախատեսված է 46 դպրոցների ուժեղացում կամ նորերի կառուցում: 
Վերոնշյալ դպրոցներից ընտրվել են «Սեյսմիկ անվտանգության բարելավման ծրագրի» շրջանակներում կառուցվելիք կամ ամրացվելիք  դպրոցներ, որոնց ընտրության սկզբունքները նկարագրված են կից ներկայացված` Ասիական զարգացման բանկի կողմից իրականացվող ՀՀ պետական հանրակրթական դպրոցների սեյսմիկ անվտանգության բարելավման ծրագրում ներառման ենթակա դպրոցների վերաբերյալ տեղեկանքում:

Այդ դպրոցների ընտրության գործընթացում անհրաժեշտ է սահմանել որոշակի սկզբունքներ, մասնավորապես.

ա/ Երևան քաղաքին ցուցաբերել տարբերակված մոտեցում` սահմանելով, որ իրականացվելիք ծրագրերի շուրջ 30%-ը պետք է իրականացվի Երևանում՝ նկատի ունենալով, որ Երևանում է սովորում հանրապետության աշակերտների շուրջ 30%-ը.

բ/ սահմանել, որ ծրագրերում ներառվող դպրոցների աշակերտների նվազագույն քանակը պետք է կազմի առնվազն 220՝ նկատի ունենալով ծրագրերի արդյունքային ցուցանիշները, կամ ծրագիրն իրականացվի հնարավոր միավորումների տեսքով, որտեղ դպրոցների միավորման արդյունքում աշակերտների նվազագույն քանակը կկազմի 350.

գ/ դպրոցների ընտրության ժամանակ չներառել ներկայումս լավ տեխնիկակական պայմաններ ունեցող դպրոցները:

Ձևավորված ցանկից 2 փուլով նշված սկզբունքներով ընտրվել են 20 դպրոցներ, որոնք արժանացել են ՀՀ վարչապետի հանձնարարությամբ ստեղծված միջգերատեսչական հանձնաժողովի հավանությանը: Ընդ որում, I փուլով նախատեսվում  է առանձնացնել 8 դպրոցներ, որոնցից 7-ը նախագծվում է Ասիական զարգացման բանկի կողմից իրականացվող ծրագրի շրջանակներում և մեկի նախագծումը նախատեսվում է UNDP-ի կողմից մշակվող մոդուլային դպրոցի տարակապման միջոցով:

Ըստ կից ներկայացվող տեղեկանքում նկարագրված ուսումնասիրությունների` II փուլով առաջարկվում է ընտրել 12 դպրոց: 

Հանրապետության մյուս բնակավայրերում առկա առնաջնահերթ ուժեղացման ենթակա 26 դպրոցներին անդրադառնալ միջգերատեսչական հանձնաժողովի կողմից հավանության արժանանալու դեպքում:  

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Ներկայացված օրենքի նախագիծը տվյալ բնագավառում իրականացվող քաղաքականության փոփոխություն չի նախատեսում:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
      Նախագծով առաջարկվում է հաստատել «Դպրոցների սեյսմիկ անվտանգության բարելավման ծրագրում ընդգրկված  20 գերակա դպրոցների ցանկը, որոնք ենթակա են առաջնահերթ կարգով ուժեղացման և/կամ նորի կառուցման: Վերջիններս համարվում են սեյսմիկ անվտանգության տեսակետից բարելավման անհրաժեշտություն ունեցող առաջնահերթ դպրոցներ: 

5. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ ակնկալվում է սեյսմիկ անվտանգության տեսակետից առաջնահերթ կարգով բարելավման անհրաժեշտություն ունեցող  հանրապետությունում առկա թվով 20 դպրոցների  ուժեղացում կամ նորերի կառուցում`  համաձայն վերանայված շինարարական նորմերի և դպրոցների շենքերի ուժեղացման ուղեցույցների: Ծրագրի իրականացման դեպքում կիրականացվի Ասիական զարգացման բանկի հետ բանկային ծրագրով ակնկալվող արդյունքը, այն է` սեյսմիկ առումով անվտանգ դպրոցներում սովորողների քանակը կավելանա  13037-ով: 
Տ Ե Ղ Ե Կ Ա Ն Ք
«Հայաստանի Հանրապետության կառավարության 2015 թվականի հուլիսի 23-ի                N 797-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  այլ  իրավական ակտերում փոփոխություններ 

կամ լրացումներ կատարելու անհրաժեշտության  մասին
Ներկայացված որոշման նախագծի ընդունման առնչությամբ այլ իրավական ակտերում  փոփոխություններ և (կամ) լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

«Հայաստանի Հանրապետության կառավարության 2015 թվականի հուլիսի 23-ի  N 797-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ պետական բյուջեում ծախսերի և եկամուտների էական ավելացման կամ նվազեցման մասին

Ներկայացված որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չի նախատեսվում:

